
Gogoeta 
Lerro hauek idazten ditudan egu-

nean (Abenduaren lehenean, alegia) 
su-etenaren etendura gauzatu gabe 
dago oraindik. Baina argitara orduko 
amaituta izango da tarte hori. 

Hitz batez, ezinezkoa zait gaur 
egun hauetako gertakari nagusia izan 
denaz mintzatzea. Eta gogoeta apur 
bat egiteko baliatuko dut asteroko au-
kera hau. Eta irakurleari ere gogoeta 
bide bat proposatuko diot. Berriki ka-
leratu den "Magazine Littéraire" hila-
betekariaren azkeneko alea hausnar-
tzea ( 3 8 0 . z e n b a k i a . l 9 9 9 k o 
Urrikoa): "Le Renouveau de la Philo-
sophie Politique". 

Mende honetan nagusi gertatu di-
ren pentsatzaileak aztertzen dira: We-
ber, Sartre, Althusser, Hannah Arendt 
(«gloire posthume»). Foucault, Ha-
bermas, Furet, Castoriadis, are bizirik 
dauden Ricoeur, Lefort, Taylor... Ale 
aberatsa, benetan. Eta politologo ez 
garen guztiontzat, oso lagungarri. 

Oro har, zer gailentzen? Sujetu 
abstraktoa askatzekotan eraiki diren 
filosofiek eta sistemek, porrot egin 
dutela, eta badirudiela orain «justice 
ethno-culturelle» bataiatzen dutena-
ren ordua etorri dela. 

Gure garaian modan egon zen 
«kultur identitateaz» barre egitea. 

Orain, aldiz, artikulu bilduma ho-
nen irakurketaz ondoriozta daitekee-
nez, Kultur Komunitateei aitortzen 
zaie garrantzia. 

Zertan datzan identitate hori? Ho-
na hitzez hitz: «Les liens pré-ration-
nels, les traditions, l'histoire parta-
gée... tout ce qui différencie chaque 
communauté, des autres communau-
tés issues d'autres histoires et définies 
par d'autres repères» ... 

Berriro ere naziotasuna datorkigu 
indarrean. Eta denaren bilduma gisa 
galdera hau aurkitzen dugu: «UN INdi-
vidu est-il libre si la minorité culture-
lle à laquelle il appartient est oppri-
mée par une culture dominante?». 

E t e n u n e - o r d u g a r r a n t z i t s u 
hauetan, oso galdera aproposa Eus-
kal Herr iko egoeraz gogoeta apur 
bat egiteko. 

